
Acte de declara(ti)on faicte par barthelemie
delort a m(aîtr)e jacques esteverin not(aire) royal

Ce jourduy vingt neufiesme d octobre mil six cens avant midy
dans villemeur dioceze baz mo(n)tauban et seneschaucee de th(ou)l(ous)e
regnant henry etc pardevant moy not(aire) royal soubzsigne
et presans les tesmoings bas nommes c est presante
m(aîtr)e jacques esteverin not(aire) royal et secretaire des [con]sulz dud(it)
villemeur lequel dressant ses parolles a barthelemie delort
vefve a feu m(aîtr)e pierre jaconis greffier quant vivoit desd(its)
consulz luy remonstre qu au proces qu( )estoit pendent
en la court de monsieur le seneschal de th(ou)l(ous)e entre
messire francois de bonne sieur desdiguieres et led(it) requerant
elle auroit este requise et faict comandement de remettre
certaine procedure criminelle qu( )on presusposoit avoir este

faicte par sond(it) mary en l annee mil cinq cens huitante neuf
a cause de certain prethendu adultere comis avec martre hugon[...]
femme de jean rey dit mo(n)talbanet et par ce q(ue) lad(ite) delort
n ayant peu treuver lad(ite) procedure auroit par caussines
procur(eur) en la court dud(it) sen(ech)al faict produ(cti)on de certain regi(stre)
du greffe desd(its) [con]sulz en lad(ite) annee mil cinq cens huictante
neuf retenu par sond(it) mary aucques auroient este rompus
plusieurs feulhetz et donne charge a icelluy dire q(ue) lad(ite) procedure
luy auroit este desrobee et les feulhets dud(it) regi(stre) coupes
durant ses dernieres guerres et de tant q(ue) a presant les agens
dud(it) sieur vico(m)te malicieuzement ce servant du nom d icell(uy) continuent
lad(ite) poursuitte contre icelluy requerant ce ]veul[ voulant
servir dud(it) regi(stre) et mettre en avant q(u'i)l a couppé ou faict
coupper lesd(its) feulhetz l a requize luy f(air)e declara(ti)on sy elle
auroit faict procura(ti)on aud(it) caussines remettre led(it) regi(stre)
ny a au(tr)e personne / lacquelle a respondu n avoir oncques
donne charge aud(it) caussines ny au(tr)es personne remettre
led(it) regi(stre) bien a dit estre veritable qu( )il peult avoir ung
an ou environ que m(aîtr)e gabriel prouho greffier ]desd(its)[ vint a
la mai(s)on de la respondant luy dire qu( )il avoit besoing
d expedier quelques diettes dud(it) regi(stre) la priant le luy bailher
a( )la charge qu( )il le luy rendroit en brief ce q(u'e)lle fit et
de faict le suivit jusques dans le greffe ou estant
auroit treuve monsieur de bellujon comandant pour led(it)
sieur desdiguieres dans le ch(ate)au ville et vico(m)te dud(it) villemeur
lequel luy auroit dit avoir necessairement besoing dud(it)
regi(stre) quoy voyant la respondante n auroit oze luy resfuzer
a la charge de le luy rendre dans peu de temps ce q(u'i)l
promit f(air)e lequel regi(stre) elle n auroit de despuis peu
retirer quelles requi(siti)ons qu( )elle luy en ayt faictes l( )ayant

icelluy long temps garde en son pouvoir au ch(ate)au dud(it)
villemeur mesmes que plusieurs particulliers avoient besoing
de certaines diettes escriptes dans icelluy les luy ayant
plusieurs fois demandes et croit lad(ite) de lort led(it)
regi(stre) soit encore entre les mains dud(it) sieur bellujon comme
le luy ayant bailhe soubz bonne foy et promis tout jours
le luy rendre de lacquelle declara(ti)on led(it) esteverin
a requis acte luy estre retenu par moy d(it) not(aire) royal
soubzsigne pour lui servir en temps et lieu ce qu ay
faict ez presances de sire bertrand gailhard merchant jacques
guy pierre ratier praticiens / anthoine rujol chaussatier
habitans de villemeur et moy not(aire).

